
РЕЗИМЕ 
Вовед 
Главната цел на проектот е да се редуцираат трошоците за пристап на општините од Македонија до пазарите и услугите, преку подобрување на условите и на квалитетот на патната мрежа на регионални и локални патишта.  Светската Банка како партнер во Програмата на Владата за регионални и локални патишта во Македонија ја поддржува Владата во подготовката на ваква Програма, учествува во финансирањето, заедно со една или повеќе други меѓународни финансиски институции (IFIs) и сопствени средства на Владата. Секторската оценка на животната средина обезбедува оценка на потенцијалните влијанија, врз животната средина како и социјални влијанија, заедно со потребите и приоритетите за зајакнување на капацитетите на секторско ниво со цел да се избегнат и/или  да се ублажат било какви негативни влијанија и да се зајакнат релевантните институционални капацитети во оваа област, како и Оценка на животната средина и Рамка за управување (EAMF)  според која ќе се спроведе Оценка на влијание на животната средина откако ќе бидат избрани под-проектите.
Задачи и методологија на студијата 
Главниот делокруг на процесот за оценка на животната средина е: (i) да се осигура дека аспектите  за заштита на животна средина и социјалните прашања се земени во предвид во планирањето и имплементирањето на проектот; и (ii) да се осигура дека се зголемени државните капацитети, и дека се воспоставени регулаторната рамка и процедурите и истите ќе служат како основа за проценки на влијанијата врз животната средина за сите идни обновувања и конструкции.во патниот сектор. За предложената патна инвестициона програма која ги вклучва идните проекти (кои треба да се дефинираат), неопходно е да се спроведe: (i) Секторска оценка на животната средина (SEA) на целосната програма приоритетно во однос на обезбедување на ресурси и завршување на под-проектите; и (ii) оценка на влијанието врз животната средина (EIA)  на проектно ниво, со цел да се обезбедат подетални анализи на специфичните под-проекти откако истите ќе се идентификуваат. Поради тоа, општата цел на Секторската оценка на животната средина (SEA) е да се обиде и да ги одреди идните потенцијални влијанија на Програмата за патниот сектор врз животната средина како и социјалните влијанија,  да ги утврди потребите за зајакнување на институционалните капацитети во однос на оценките на животната средина и да дефинира Рамка за управување (EAMF), според која ќе се спроведуваат Оценките на влијанија на животната средина (EIA) и подготовка на Планови за управување со животната средина  (EMP) кои треба да бидат применети при планирањето на под-проектите како и при нивната имплементација.  
Студијата беше спроведена врз основа на следното: (i) анализи на постоечките национални правни документи, прописи и упатства; (ii) SEA извештаи на други земји подготвени за слични проекти на Светската Банка (WB); (iii) политиките на Светската Банка (WB) за заштита, како и други упатства; (iv) резултати од консултациите со претставници на сите засегнати страни.  
Категорија на проектот во однос на животната средина 
Иако повеќето од предложените проектни активности ќе бидат фокусирани на обновување и одржување на постоечките патишта, од кои не се очекуваат значајни негативни влијанија врз животната средина како и социјални влијанија, проектот исто така можеби ќе финансира изградба на нови мали делници на патишта, кои би можеле да имаат значајно влијание врз животната средина. Имајќи го ова во предвид, како и имајќи ги предвид одредбите на политиките на  на Светската Банка за заштита (OP/BP/GP 4.01 Оценка на животна средина), нациналното законодавство во однос на оценката на влијанието врз животната средина (EIA), проектот е проценет како А категорија со потенцијално значајно негативно влијание врз животната средина. 
За ваков проект треба да се спроведе целосна Оценка на животната средна (ЕА) и План за управување со животната средина (EMP) како дел од подготовката и планирањето на проектот.  Планот за управување со животната средина (EMP) ќе се однесува на потенцијалните значајни и/или  умерени негативни ефекти врз животната средина кои произлегуваат од активностите на кизградба и обнова во рамките на проектот, а исто така ќе обезбеди и планови за ублажување и набљудување со цел да се обезбеди соодветно внимание на социјалните прашања и прашањата за животната средина, а и ќе ја контролира праксата на управување.
Процес на проверка во однос на безбедносните процедури за животна средина и социјални безбедносни процедури 
Прашањата во однос на заштитата на животната средина и на социјалната сигурност процедури треба да бидат интегрален дел од подготовката на проектот и од планирањето на избраните под-проекти. Доколку проектот содржи неколку релативно слични под-проекти за подобрување на патишта (идентификувани во подоцнежната фаза од планирањето на проектот), одлучено е да се примени фазен приод во однос на оценката на животната средина. Во првата фаза неопходно е да се спроведе Секторската оценка на животната средина (SEA). SEA ќе се состои од: (i) спроведување на анализи на институционалните капацитети во однос на оценката на животната средина (EA) и подготвување препораки за подобрување на EA процесите во патниот сектор; (ii) подготвување на рамка за управување (EAMF) која ќе воспостави постапки за заштита во однос на животната средина за избраните патни под-проекти како и упатства со детали во однос на потенцијалните социјални влијанија како и прашања поврзани со заштитата на  животната средина во насока на подготвување на Плановите за управување со животна средина. Ова ќе служи како модел за спроведување на соодветна оценка на животната средина од идентификуваните под-проекти. Дополнително, бидејќи постои можност со проектот да се поддржува и  изградба на нови патишта,  за кои ќе биде потребно зафаќање на земјиште, исто така SEA содржи и План за раселување, па во случај на вакви активности истата ќе биде применета. Во вториот статиум, оценката на животната средина ќе вклучи: (i) преглед на предложените под-проекти и идентификување на оние за кои е потребна парцијална или целосна студија за Оценка на влијанието врз животната средина (EIA); (ii) спроведување на конкретни EIA проекти и подготовка на Планови за управување со животна средина и за избраните проекти. 
Национална правна и институционална рамка за оценка на животната средина (ЕА)
Македонија има развиено сопствена правна и институционална рамка за Оценка на животната средина. Оваа рамка генерално е во согласност со постоечките правила за оценка на животната средина на Светска Банка, како и со Директивите на Европска унија во однос на EIA. Оценката на влијанието врз животната средина за одредени проекти потребно е да се спроведе во Република Македонија во согласност со Членовите 76-94 од Законот за животна средина (Службен весник на Република Македониа Бр. 53/2005).  Типовите на проекти за кои е потребно EIA треба да се одредат во согласност со член 77 од Законот за животна средина, кои се подетално специфицирани од страна на Владата на Република Македонија во “Уредба за определување на проектите и за критериумите врз основа на кои се утврдува потреба за спроведување на постапка за оценка на влијанијата врз животната средина “ (Службен весник на Република Македониа Бр. 74/2005). Законот за животна средина и релевантните усвоени подзаконски акти ги дефинираат постапките за спроведување на EIA како и целите и принципите на EIA, и ги наведува процедурите за поднесување на проектни документации, како и процедури за преглед. EIA постапките претходат на процесот на одлучување во однос на активностите кои можеби имаат негативно влијание врз животната средина. Финансирањето на програми и проекти е дозволено само после позитивното одобрување на EIA Студијата од страна на Министерството за животна средина и просторно планирање. 
Одделот за животна средина при Администрацијата за животна средина, орган во состав на Министерството за животна средина и просторно планирање е одговорно тело за споменатите одобрувања.

Институционални капацитети за спроведување на безбедносни процедури 
Институционалниот капацитет на корисникот во однос на Оценка на животна средина беше проценет за време на подготовката на проектот. Заклучок е дека Министерството за животна средина и просторно планирање (MoEPP) треба да ги зајакне сопстевените капацитети за извршување на одговорностите  во однос на преглед на  EIA студии и примена на EMP мерки. Истовремено, во рамките на Министерството за транспорт и врски (MTиВ) и Фондот за магистрални и регионални Патишта (FNRR) (преставништвото за имплементирање на проектот), нема специјален оддел и/или специјално назначен персонал одговорен во однос на прашањата за животна средина во патниот сектор, како и одредени аналитички лаборатории кои би можеле да помогнат во обезбедување на согласност со постоечките закони, прописи и норми за заштита на животната средина. Во однос на ова ќе биде неопходно обезбедување на соодветна техничка помош на Министерството за животна средина и просторно планирање, Министерството за транспорт и врски и Фондот за магистрални и регионални Патишта за зајакнување на нивните капацитети и осигурување на барањата за животна средина што ќе биде целосно интегрирано во секторските политики и програмски подготовки, како и во планирање и имплементација на EIA за патните под-проекти. 
Анализа на влијанието врз животната средина од патниот сектор 
Природата и степенот на влијанијата ќе бидат одредени според типот на интервенции што ќе се спроведуваат од страна на проектот, што се очекува најмногу да биде фокусиран на обновување и одржување на постоечките патишта, но исто така е можно да се обезбеди поддршка за изградба на нови помали патни делници. Во случај на активности за обновување и одржување, потенцијалните социјални влијанија како и влијанијата врз животната средина ќе бидат главно ограничени на ефектите поврзани со работите како што се контрола на прашина и бучава, употреба на  битумен, одложување на цврст или опасен отпад, контрола на ерозија и управување со кампови за работници (со повремени и незначителни локализирани негативни ефекти). После завршувањето, проектот ќе има позитивно индиректно влијание врз човековото здравје и безбедност преку намалениот број незгоди и редуцираното загадување на воздухот од константната патна брзина на обновените патни делници. Влијанијата на изградба на новите патишта на некој начин ќе бидат слични  со оние во случај на активности на обнова, но повеќе значајни и заедно со други потенцијални значајни влијанија во однос на работни активности на поголемо земјиште кои може да имаат негативни влијанија врз почвените ресурси, природната вегетација, водните ресурси и т.н. Понатаму, во случај на зафаќање на земјиште, исто така се очекува да има и значајни социјални влијанија.  Со цел да се помогне во идентификување на сите типови на влијанија кои може да се јават од избраниот проект,  изработена е листа за проверка која ги истакнува типичните прашања кои треба да бидат  земени во предвид. Листата за проверка ги сумира потенцијалните влијанија и обезбедува едноставен и визуелен алат за спроведување на оценка на влијание, вклучувајќи оценка на големината и значајноста на идентификуваното влијание.  
 План за управување со животна средина (EMP) 
Секторската оценка на животната средина вклучува  План за управување со животна средина (EMP) кој опфаќа различни мерки за ублажување на некои потенцијални негативни влијанија, како и мониторинг план, буџет, одговорности и планови за извршување. Планот за управување со животната средина се состои од: (a) предлози за развој на регулаторна рамка за EIA, зајакнување на EIA капацитетите во сите вклучени институции; (b) оценка за животна средина и рамка за управување (EAMF) која опфаќа постапки за преглед во однос на животната средина за под-проектите и критериум за категоризација, постапки за спроведување на EIA и/или подготовка на План за управување на животната средина за избраниот под-проект; (c) План за раселување, чија цел е да обезбеди детали за влијанијата кои се резултат на одземање (обезбедување) на земјиште за претходно споментатите активности и мерки на ублажување кои ќе бидат дефинирани во однос на овие негативни влијанија; (d) Упатства за животна средина со опис на потенцијалните социјални ефекти и влијанија врз животната средина како  предложени мерки за ублажување, врз основа на најнапредните меѓународни процедури; (e) Мониторинг план, вклучувајќи спецификации за надгледување како и основни социјални индикатори и влијанијата врз животната средина; временска рамка и одговорности за предложените мониторинг активности; и (f) договори за имплементирање како и буџет кој го покрива секој чекор од имплементацијата на сите предложени мерки. 
Првиот дел од Планот за управување со животна средина (Национално и секторско ниво на ублажување) ги назначува резултатите од кратките анализи на прописите за оценка на животната средина и институционалната рамка, врз основа на серија од препораки за развој на регулаторни механизами за EIA и зајакнување на капацитетите за EIA во сите вклучени институции, т.е. во Владиниот патен сектор, Министерството за животна средина и просторно планирање, како и останатите национални изведувачи. Всушност предложена е подготовка на Упатство за оценка на влијанијата на патиштата врз животната средина, кое ќе го вклучува сите соодветни национални прописи, норми и стандарди во оваа област.
Во рамката за оценка и управување со животната средина е назначено како националните правила за оценка на животната средина и постапките и барањата на Светската Банка ќе бидат применети при градежните работи со цел да бидат финансирани со предложениот проект, а исто така се опишани и алатки за спроведување на различните потребни чекори. Рамката содржи детални процедури за проверка на животната средина во однос на под-проектите и критериуми за категоризација, процедури за спроведување на EIA и/или подготовка на План за управување со животната средина за избраните под-проекти. Оваа рамка ќе се користи како водич и модел од страна на Фондот за Национални и Регионални Патишта и Јавно претпријатие Македонијапат за спроведување на анализи за животна средина и осигурување на совпаѓањето со безбедносните прописи на Светската Банка во однос на животната средина, а во согласност со соодветните одредби од Законот за животна средина и придружните подзаконски акти откако ќе бидат избрани соодветните под-проекти.Детални Оценки на влијанијата врз животната средина и Планови за управување со животната средина за индивидуални под-проекти ќе бидат спроведени (во согласност со Рамката за оценка и управување со животна средина) од страна договарачот на проектот, а ќе бидат проверени и од страна на стручно лице од Фондот за патишта, како и од страна на Министерството за животна средина и просторно планирање во согласност со актуелната национална легислатива во однос на животната средина во Македонија, а која е во согласност со регулативите на Светска Банка. 
Планот за раселување вклучува: (i) детали во однос на прописите  кои се однесуваат на одземање на земјиште, опсегот на негативни влијанија и овластувања; (ii) спротиставување на планот за завземање на земјиште и раселување/ прописи за завземање на земјиште; (iii) рамка за имплементирање на назначените стратегии за навремено осигурување на  стекнување на имоти, исплата на компензација и испорака на други бенифиции на лицата засегнати со проектот; (iv) детали за информирање консултации и учество на јавноста, , како и механизми за жалби за надоместок во текот на планирањето на проектот, а исто така и подготовката за имплементација; (v) идентификувани извори и проценки на потребните ресурси за имплементација на планот за раселување; (vi) рамка за набљудување, мониторинг и евалуација на имплементацијата за раселување.  
Упатствата за управување со животна средина ги опишуваат основните активности за одржување на патишта и активности за обновување, идентификување на можните влијанија врз животната средина за секоја активност, предложените мерки за ублажување, и назначените одговорности за имплементација. Имплементацијата ќе биде дел од договорот за работа на патишта додека нивното спроведување ќе биде одговорност на стручното лице за животна средина во Фондот за патишта и консултантот за супервизија, како и Државниот Еколошки инспекторат. 
Мониторинг планот вклучува мерки кои ќе бидат употребени за следење на ефективноста на Планот за управување со животната средина, а исто така вклучува и индикатори за животна средина кои треба да се следат, мониторинг методи и фрекфенција, како и постапки за известување. Мониторинг планот, исто така вклучува детални препораки во однос на подготовка и имплементација на патни под-проектни Мониторинг Планови. 
Главните процедури на Секторската оценка на животната средина во однос на Планот за управување со животната средина, посебно во однос на Рамката за оценка и управување со животна средина и Планот за раселување ќе бидат вклучени во Проектно оперативно упатствo и имплементирани од страна на  Фондот за патишта и договарачите. Предложено е, основните клаузули од споменатиот План за управување да бидат вклучени и во спецификациите на Договорот за одговорностите на договорените страни во однос на граѓанските работни активности на патиштата. Исто така предложено е во инженерските планови и тендерски документи за изградба на секој патен под-проект да бидат земени во предвид мерките за ублажување. Во склоп на најважните процедури кои треба да бидат обезбедени на изведувачот (иако постојат и други договорачи) треба да бидат вклучени: (a) процедури за заштита од истурање и чистење, контрола на прашина и бучава, управување со сообрајќајот за време на изградбата, подобрување на безбедноста, чистење на областа за конструкција и обновување; и, (b) процедури кои ги пропишуваат изворите на материјали за конструкција. Материјали (пр. асфалт, камен, песок, и т.н.) ќе бидат набавени само од извори со одобрени лиценци, дозволи, и/или одобрувања за животна средина и безбедност на работниците; користената опрема за време на изградбата ќе ги задоволува интернационалните признати стандарди за животна средина и безбедност и здравје на работниците. Банката ќе ги прегледа иницијалните договори за изградба на патишта и/или работни активности за обновување во секој патен под-проект за да се осигура дали овие клаузули и мерки се вклучени како што е предложено.  
Секторската оценка на животната средина во однос на Планот за управување со животна средина исто така вклучува детали за договори за имплементирање и активности за зајакнување на капацитети. Предложено е стручно лице за животна средина да биде назначено во рамките на Фондот за патишта за да помага во однос на SEA и имплементацијата на Планот за управување со животна средина, како и да обезбеди треннг во однос на аспектите за управување со животна средина на проектот, на капацитетите во Министерството за Транспорт и Врски и Министерството за животна средина и просторно планирање. Проектот исто така ќе обезбеди за Министерството за Транспорт и Врски и Фондот за патишта техничка помош за управување и оценка на животна средина, вклучувајќи тренинг работилници за: (a) интегрирани процедури за животна средина, политики за животна средина и управување со проектниот циклус; (b) преглед на проекти за кои ќе биде потребна подготовка на ограничена или целосна оценка на животната средина; (c) примена на План за раселување во случај на одземање на земјиште; и (d)  имплементирање на Плановите за управување со животна средина за избраните патни под-проекти. Дополнително, проектот ќе поддржи тренинг активности за Управата во рамките на Министерството за животна средина и просторно планирање за надгледување на имплементацијата на плановите за управување со животна средина, имплементација и примена на процедурите. 
Со цел да се спроведат предложените технички активности, Фондот за магистрални и национални патишта ќе ги одреди потребните ресурси за институционално зајакнување на  Министерството за транспорт и врски и Фондот за патишта, како и персоналот на Управата во рамките на Министерството за животна средина и просторно планирање. Трошоците за имплементирање на Планот за управување со животна средина за патните под-проекти не се пресметани, овие трошоци се вклучени во проектниот план  како и во работните договори, така што овие трошоци ќе бидат на товар на договарачот. Нема да бидат обезбедени дополнителни средства за Државниот Инспекторат за животна средина во однос на на мониторингот над спроведувањето на договорените мерки, законите на сила, регулативи и обврски; овие трошоци ќе бидат на товар на самата институција. 



































































































                                                                                                                                                                           

